
கமலாநி ஸாம்யமாப்தும் தப்யந்த்யத்³யாபி கண்ட²த³க்⁴நஜலே
யத்பாத³யோரஹர்நிஶமநிஶம் நௌமி தாம் ராஜராஜேஶீம் ॥ 1॥
கமலாஸக²கமலோத்³ப⁴வகாமாரிப்ரமுக²நிர்ஜரை:ஸேவ்யாம் ।
விமலாமதிலகு⁴தி⁴ஷணாம் த³த³தீம் நௌமி நம்ராய காமாக்ஷீம் ॥ 2॥
வலமாநகத³ம்ப³மாலிகாம் லலநாமிந்து³ஶிகா²மணே: பராம் ।
துலநாரஹிதாஸ்யபங்கஜாம் கலயே சேதஸி ஶைலராட்ஸுதாம் ॥ 3॥
தாமரஸதுல்யசரணாம் ஶ்யாமபயோவாஹகாந்திகசலஸிதாம் ।
ஸாமநுததி³வ்யசரிதாம் ஸோமஸமாஸ்யாம் நமாமி கி³ரிபா³லாம் ॥ 4॥
நயநஜிதபத்³மக³ர்வே நய நதமேநம் மஹாபத³வீம் ।
மதிமதி மஹேஶமாநிநி மதிமந்மநுஜார்ச்யமாநபத³பத்³மே ॥ 5॥
நாரத³முக²முநிசிந்த்யாம் நீரத³க³ர்வாபஹாரிகேஶததிம் ।
பாரத³ஸமாநவர்ணாம் ஶாரத³சந்த்³ராநநாம் ப⁴ஜே கௌ³ரீம் ॥ 6॥
பங்கஜஸமாநவக்த்ராமங்கக³தாம் பா³லசந்த்³ரசூட³ஸ்ய ।
ஸங்கர்ஷணாதி³விநுதாம் ஶங்கரசரணார்சநாம் நமாமி ஶிவாம் ॥ 7॥
பாகாரிமுக²ஸுரேட்³யாம் கேகாநீகாஶவசநஸத்³ப⁴ங்கீ³ம் ।
கோகாரிஶிஶுவதம்ஸாம் ஶோகாபஹராம் நமாமி ஶிவத³யிதாம் ॥ 8॥
பா³ஹுஜிதபங்கஜஸ்ரஜமாஹுர்யாம் காலிதா³ஸமுக²கவய: ।
தாம் ஹுதவஹாப⁴வஸ்த்ராம் முஹுர்முஹுர்நமாமி ஜக³த³ம்பா³ம் ॥ 9॥
யவகோடிஸூக்ஷ்மரூபே க²ஜிதபரபுஷ்டக³ர்வஸர்வஸ்வே ।
நவநவகவித்வதா³யிநி ஶிவமாநஸஹம்ஸி மாம் பாஹி ॥ 10॥
யாவகஸமாநவர்ணம் தாவகமம்பா³ங்க்⁴ரிபங்கஜத்³வந்த்³வம் ।
ஸ்தாவகஸுக²ததித³ம் க²லு பாவகஶஶிஸூர்யமண்ட³லாந்த:ஸ்தே²॥ 11॥
வாசாம் ததிம் த³தா³நாம் மோசாம் நீசாம் விதா⁴துமதிசதுராம் ।

ப்ராசாம் வசஸாம் கே³யாமாசாந்தாகா⁴ம் நமாமி கி³ரிதநயாம் ॥ 12॥
பாலிததி³விஜே ப்ரு’த்²வீபாலிதநிஜதா³ஸநிகுரும்பே³ ।
பர்வதபதிதநயேऽவ ஸுபர்வதரோர்த³ர்பஹரணசதுரே மாம் ॥ 13॥
ஸரஸிஜமுகி² நம்ராக்³ரேஸரஸித்³தி⁴விதா⁴யிநி க்ஷிப்ரம் ।
ப⁴வஜலதி⁴பாரதா³ த்வம் ப⁴வ ஜலஜாஸ்யே ப⁴வாநி மம தரஸா ॥ 14॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதம் ஶ்ரீஶிவாஸ்துதிகத³ம்ப³ம் ஸம்பூர்ணம் ।

